
OHIZKO OSOKO BILKURA

2016.03.22

Tolosako  Udaletxean,  2016ko  martxoaren
22an,  iluntzeko  8etan,  lehen  deialdia  egin
ondoren, Udalbatza bildu da Ohizko Osoko
bilkura  egiteko.  Mahaiburu,  Olatz  Peon
Ormazabal,  Korporazioko  alkate-
lehendakaria  izan  da eta  ondorengo gaiak
aztertzeko udalbazkide hauek agertu dira:

En  la  Casa  Consistorial  de  Tolosa,  a  las
20:00 horas del día 22 de marzo de  2016,
se reúne el  Ayuntamiento Pleno en sesión
ordinaria  y  primera  convocatoria,  bajo  la
presidencia  de  la  Alcaldesa,  Olatz  Peon
Ormazabal, y la asistencia de los miembros
que se expresan, a fin  de tratar  sobre los
puntos del orden del día que se relacionan:

Alkate-lehendakaria:
Olatz Peon Ormazabal

Bertaratutako zinegotziak:

Jokin Azkue Arrastoa
Nerea Letamendia Belloso
Patxi Amantegui Zubiria
Nuria Carbonell Miranda
Iñigo Alonso  Sarasibar
Joseba Koldo Ormazabal Lopez
Maite Ruiz de Eguilaz Ezkiaga
Begoña Tolosa Mendia

Ibai Iriarte San Vicente
Lore Agirre Zipitria
Onintza Lasa Arteaga
Iñaki Irazabalbeitia Fernandez 
Igor Ezenarro Balda
Maria Lasa Arruabarrena
Pedro Manuel Etxabe Zabala
Cristian Fernandez Susin

Idazkaria:
Jose Luis Unanue Ugalde

Behin behneko kontuhartzailea:
Paulino Alonso Eraso

Eguneko gaia zerrenda Orden del día

1. Ondorengo aktak onartzea:
2016ko  otsailaren  23ko  Ohizko  Osoko
bilkurakoa.

1. Aprobación de las siguientes actas:
Sesión  ordinaria  del  23  de  febrero  de
2016.



2016ko martxoaren 7ko Aparteko Osoko
bilkurakoa

Sesión extraordinaria del 7 de marzo de
2016.

2. Alkatetzako dekretu hauen berri ematea:

2016ko otsailaren 1etik 29ra (2016/188-
2016/367).

2. Dar cuenta de los decretos emitidos por
la alcaldía:
Del  1  al  29  de  febrero  de  2016
(2016/188-2016/367).

3.- Zinegotzi  kargua  hartzea.  Cristian
Fernandez Susin.

3. Toma  posesión  cargo  de  concejal:
Cristian Fernandez Susin.

4. Udaltzaingoko  bakante  dauden  bost
plaza betetzeko eskaera.

4. Solicitud  de  reposición  de  cinco  plazas
vacantes  de  agentes  de  la  policía
municipal.

5. Giza  Baliabideetako  administrariaren
lanpostuaren balorazio aldaketa.

5. Modificación de la valoración del puesto
de "Administrativo de personal I". 

6. Tolosako  udaleko  enplegatu  publikoen
lan  baldintzen  akordioan  hainbat  neurri
onartzea.

6 Aprobación de algunas medidas sobre el
acuerdo regulador de las condiciones de
trabajo  de  los  empleados  públicos  del
Ayuntamiento de Tolosa. 

7.- Zazpiturri,  S.  A.,  sozietatearen  akzioak
Energiaren  Euskal  Erakundeari  (EEE)
erostea  eta  estatutuen  aldaketa
onartzea.

7. Aprobación  de  la  adquisición  de
acciones  de  Zazpiturri,  S.A.,  al  Ente
Vasco de Energia (EVE) y modificación
de Estatutos.

8. Klausula  Administrativo  partikularren
plegua  onartzea,  ondorengo  zerbitzua
kontratatzeko: Tolosako parke, Lorategi,
Berdegune  eta  kaleko  Zuhaitzen
mantentze-lanak egiteko zerbitzua.

8. Aprobación  del  Pliego  de  cláusulas
administrativas  particulares  para  la
contratación  de  servicios  de
mantenimiento  de  parques,  jardines,
zonas  verdes  y  arbolado  viario  del
municipio de Tolosa. 

9. Tolosako  Udalaren  Zerbitzu  karta
onartzea.

9. Aprobación de la Carta de Servicios del
Ayuntamiento de Tolosa.

10. Artzabaltza poligonoaren izena aldatzea. 10.Modificación  de  la  denominación  del
Polígono Industrial de Artzabaltza. 

11. Errefuxiatuen  krisia.  Europako
Batasunaren  eta  Turkiaren  arteko
akordioaren inguruko mozioa.

11.Ante la crisis de los refugiados, moción
relativa  al  acuerdo  entre  la  Unión
Europea y Turquia.

12. Ipar  Atlantikoko  Merkataritza  eta
Inbertsioaren  hitzarmena  aplikatzearen
kontrako udal aitorpena.

12.Moción  contra  la  aplicación  del  tratado
de  libre  comercio  y  de  inversiones  de
Atlántico Norte. 

13. Galderak eta eskaerak. 13.Ruegos y preguntas.

Segidan,  lehendakariak  batzarrari  hasiera
eman dio ondorengo gaiak aztertzeko:

A continuación, se da inicio a la sesión por la
presidencia,  para  analizar  los  siguientes
puntos:

1. Ondorengo aktak onartzea:
2016ko otsailaren 23ko Ohizko Osoko
bilkurakoa.
2016ko  martxoaren  7ko  Aparteko
Osoko bilkurakoa

1. Aprobación de las siguientes actas:
Sesión ordinaria del 23 de febrero de
2016.
Sesión extraordinaria  del  7  de marzo
de 2016.

Izenburuan aipatutako aktak, aho batez, onartu dira.

2. Alkatetzako  dekretu  hauen  berri
ematea:
2016ko  otsailaren  1etik  29ra

(2016/188-2016/367).

2. Dar  cuenta  de  los  decretos  emitidos
por la alcaldía:
Del  1  al  29  de  febrero  de  2016
(2016/188-2016/367).

Alkatetzak  2016ko  otsailaren  1etik  29ra  bitartean  (2016/188-2016/367) egin  dituen
dekretuen berri eman zaie bertaratutakoei.

… Ibai Iriarte San Vicente zinegotziak(EHBILDU)  bi dekretuen hauen inguruan informazioa  eta
argibideak eskatu ditu:
- 2016/193 Dekretu zenbakia, Idazkaritzatik emana ““Pankarta jartzeko baimena ukatzea”

diona:  “Ez dakit ze pankarta den eta non eta nork eskatutakoa den.””

- 2016/194 zenbakia, Hirigintzako departamentutik emandakoa,  “2014/09090 Dekretuaren
bidez  emandako  lizentzia  aldatzea:  hala,  proiektutako  aparkalekua  Carrefour  enpresaren
jarduerari  lotuta  geratzen  da”  diona.  Bere  garaian,  eta  horrela  lotzen  saiatu  ginen
Carrefourren inguruan zeuden orube horiek ez aparkaleku libreak bilakatzen, hau da,
tokiko  merkataritza  sustapenean  sinesten  dugu,  iruditzen  zaigu  aurreko
planeamenduaren ondorioz Carrefourri ateak ixtea ezinezkoa zela juridikoki, baina bai
uste genuen aukerak zeudela, eta horrela egitea eskatu genuen, inguruko esparruetan
aparkalekuak  ez  irekitzeko;  hau  da,  tokiko  merkataritza  sustatzea  da  Carrefourrek
inguruan  izango  lituzken  esparru  horietan  aparkaleku  libreak  ez  irekitzea,  bestela
Carrefourrera dihoan jendeak okupatu dituztelako. Sinesten dugu tokiko merkataritza
sustatzeko eragozpenak jarri behar zaizkiela kasu hauetan superfizie haundi hauei eta,
legeak  ahalbideratzen  duen  neurrian,  mugatu.  Kasu  honetan  horrela  egin  genuen
aurreko  legealdian   eta  dekretu  aldaketak  zeini  erantzuten  dion  ez  dakit,  inguruan
dauzkan esparruan ahalbideratzea aparkalekuak izatea edo zer?.

… Alkatea:  193.  dekretua  pankarta  jartzeko  baimena  ukatzen  jartzen  duen  hori,  gaizki  ez
banabil  behintzat,  eskatu  zen  pankarta  bat  jartzea  Kultur  etxeko  fatxadan.  Eraikin
publikoetan pankarta ez jartzearen erabakia badago, beti ere, udalak sustatutako ekimenen
bat ez bada. Era guztietara  194 dekretuari dagokionez ere, baita ere  badakizue aukera
badaukazuela  dekretua  eskatu  eta  informazioa  zuzenean  jasotzeko.  Ondo  iruditzen
bazaizue, Ibai, Idazkaritzan eskatu dezakezu  eta komentatuko dugu gaia.

Beraz, emandako dekretuen berri jaso dute.

3.- Zinegotzi  kargua  hartzea.  Cristian
Fernandez Susin.

3. Toma  posesión  cargo  de  concejal:
Cristian Fernandez Susin.

Bertaratutakoei jakinarazten zaie Hauteskunde Batzorde Nagusiak, 2016ko otsailaren 29an
egindako agiriaren arabera, Tolosako Udaleko zinegotzia izendatu duela Cristian Fernandez
Susín, PSE-EE (PSOE) taldearen izenean.

Izendapen berriaren arrazoia da Jose Ignacio Asensio Bazterra bere zinegotzi karguari uko
egina, ontzat eman zelarik 2016ko otsailaren 23ko Udal Plenoan.

Beraz,  izendatu  berria  izan  denak  hautaezintasun  arrazoirik  ez  duela  zinegotzi  kargua
hartzeko aitortu duenez, eta bete ere gainontzeko baldintza guztiak, Udalbatzak honako hau

ERABAKI DU

Lehen.- Tolosako  PSE-EE(PSOE)  taldearen  zinegotzia  den  Cristian  Fernandez Susinek
kargua jabetzan hartzea onartzea.

Bigarren.- Zinegotzi berria batzorde informatibo, Organu Kolegiatu eta Erakunde hauetan
izendatzea:

a) Batzorde informatibo hauetan, bokala:
Berdintasuna;   Hirigintza  eta  Azpiegiturak;  Ingurumena,  Auzoak,  Obrak  eta  Zerbitzuak;
Udaltzaingoa,  Mugikortasuna  eta  Segurtasuna;  Ekonomiaren  Sustapena;  Merkataritza,
Feriak eta Turismoa, Hizkuntza Politika eta Hezkuntza; Gizarte Politika; Diru Kontuen eta
Ogasunaren  Batzordea  Berezia;  Giza  Baliabideak  eta  Udal  Antolaketa;  Herritarrekiko
Harremanak, Partaidetza eta Informazioaren Gizartea; Kirolak, Kultura, Festak eta Gaztedia.

b) Organo kolegiatuan: Iurramendi Egoitzan, Zuzendaritzako Juntaren bokala.

Hirugarren.-Erabakiaren berri Pertsonal sailari eta Kontuhartzailetzari ematea.

- - - - - - - - -

Partehartzeak: 

… Cristian  Fernandez Susin  (PSE-EE):  “Lehenik  eta  behin,  eskerrik  asko  emandako  ongi-
etorriagatik;  eskerrik  asko  etorritako  guztiei  eta  baita  Jose  Ignacio  Asensiori  ere,   urte
hauetan  egindako  lanarengatik.  Solamente  decir  que  trabajaré  duro,  con  la  máxima
determinación y con el máximo compromiso para Tolosa y por los y las tolosarras.”

Alkateak: “Aurreko plenoan Jose Ignacio Asensio agurtu egin genuen eta, gaurkoan, ongi
etorria  ematen diogu Cristiani. Esan,  herriko kudeaketa publiko lana hauetan, gaur hasten
zaren honetan,  guztion lankidetza izango duzula.”

4. Udaltzaingoko  bakante  dauden  bost
plaza betetzeko eskaera.

4. Solicitud  de  reposición  de  cinco
plazas  vacantes  de  agentes  de  la
policía municipal.

Udaltzain agenteen bost plaza betetzeko beharra dauka Udalak eta oinarriak aurkeztu dira
dagokion batzordean. 

Hori  horrela,   Estatuko  Aurrekontu  Orokorren  legearen   20.2  artikuluak  arautzen  duena
betez, Udalak bermatu behar du  aurrekontuen egonkortasuna ez dela arriskuan jartzen; ildo
honetatik,  Kontuhartzaileak atal  honi buruzko txostena egin du eta   informatu du legeak
esandakoa  betetzen  dela.  Gainera,  plaza  hauek  konsignazioa  badute  2016ko
aurrekontuetan.

Hortaz,  gaia  aztertu  ondoren,  Giza  Baliabide  eta  Udal  Antolakuntza  batzordeak  2016ko
martxoaren 17ko diktamenarekin bat etorriz, Udalbatzak, aho batez,

ERABAKI DU

Lehenik.- Bost  agente  plaza  betetzeko  baimena  ematea,  kontuan  izanda  aurrekontuen
egonkortasuna ez dela arriskuan jartzen, guztia legeak ezarritakoren baitan.

Bigarrenik.-Akordio honen berri Giza Baliabide sailari ematea.

5. Giza  Baliabideetako  administrariaren
lanpostuaren balorazio aldaketa.

5. Modificación  de  la  valoración  del
puesto de "Administrativo de personal
I". 

Giza  Baliabideetako  bi  lanpostuen  lan  eskaintza  publikora  atera  eta  bi  administrarien
funtzioak  berregokitu  egin  dira;  honela,  funtzio  banaketa  berri  honen  ondorioz,  “Giza
baliabideetako  administraria  I”  deituriko  lanpostuaren  balorazioaren  berregokitzapena
proposatu  da.  Lanpostu  honen  ezaugarriak  departamentuko  beste  administrariaren
baloraziora  berdinduko  da,  hau  da,  17  destinu  osagarrira  eta  565  puntu  berariazko
osagarrira.

Hortaz,  Giza  Baliabide  eta  Udal  Antolakuntza  batzordeak  2016ko  martxoaren  17ko
diktamenarekin bat etorriz, Udalbatzak, aho batez,

ERABAKI DU

Lehenik.- “Giza  Baliabideetako  administraria  I”  lanpostuaren  balorazio  berria  onartzea
xedapen zatian aipatu den ezaugarri berriekin.

Bigarrenik.- Aldaketa  hau  Lanpostu  Zerrendan  isladatzea  eta  Gipuzkoako  Aldizkari

Ofizialean argitaratzea.

- - - - - - - - - -

Partehartzea:

… Lore  Agirre  Zipitria  (EHBildu):  “Batzordean aipatu  genuenaren  haritik,  batzorde  horretan
Giza  Baliabideetako  administrarien  lanpostuaren   balorazioaz  gain,  bazetorren  baita  ere
Gazte informazioaren kudeatzailearen funtzioen aldaketa proposamena eta aipatu genuen,
eta hemen ere aipatu nahi genuke, agian,  garaia dela lanpostuen baloraketa orokor bat
egiteko. Azkenengoa 2004-5ean onartu zen eta zenbait lanpostu baloratu gabe daude eta
funtzioak ondo zehaztu gabe. Eta legeak hala utziko ez balu, aurreko lanpostu baloraketak
tresna bat utzi zuen, manuala, zeinak izendatzen zuen balorazio batzorde gisa Pertsonal
batzordea. Orduan, ondo legoke guzti hauek tratatzeko halako protokoloa martxan jartzea
eta ez zuzenean funtzioak eman eta onartzea.”

6. Tolosako  udaleko  enplegatu
publikoen  lan  baldintzen  akordioan
hainbat neurri onartzea.

6 Aprobación  de  algunas  medidas
sobre  el  acuerdo  regulador  de  las
condiciones  de  trabajo  de  los
empleados públicos del Ayuntamiento
de Tolosa. 

EUDELek  zirkular  batean  informatu  du  sindikatuekin  mantentzen  ari  den  hitzarmenari
buruzko  negoziazioaz;  bertan,  akordiorik  ez  egon  arren,  udal  bakoitzak  neurri  batzuk
onartzeko proposatu du. Hauek dira proposatutako neurriak:

- Modernizazio eta produktibitaterako fondo bat gaitzea, % 0,6koa. Proposamen hau azken
ekitaldiotan  galdutako  erosketa  ahalmena berreskuratzeko  helburuarekin  egin  da.  Fondo
hau  zerbitzu  publikoak  modernizatzeko  eta  arrazionalizatzeko  eta  erakundearen
produktibitatea hobetzeko helburuarekin ere planteatzen da.

-  2012ko  aparteko  ordainsaria  berreskuratzea.  2012  urtean  udal  enplegatu  publikoei
abenduko ez ohizko paga kendu zitzaien, 20/2012 Errege Lege Dekretuaren ondorioz. 2015
urtetik aurrera, aipatu ez ohizko paga hori zati desberdinetan berreskuratzen joan da; lehen
fase batean, % 24,04 berreskuratu zen; ondoren, joan den urteko azaroan beste % 26 23a,
eta,  orain,  2016  urtean,  falta  den  %  49,73  berreskuratzea  proposatzen  da,  Estatuko
Aurrekontu  Orokorrak  honetarako  aukera  zabaldu  baitu.  Dena den,  Tolosako  udaleko  ia
langile guztiak jadanik aipatu ez ohizko paga berreskuratua dute aurrerakin moduan.

-  2016  urtean  ordainsariak  % 1ean igotzea.  Ildo  beretik  Estatuko  Aurrekontu  Orokorrek
adierazten dute udal enplegatu publikoen ordainsariak % 1a igo daitezkeela. 

Hortaz,   Giza  Baliabide  eta  Udal  Antolakuntza  batzordeak  2016ko  martxoaren  17ko
diktamenarekin bat etorriz, Udalbatzak, aho batez,

ERABAKI DU

Lehenik.- Tolosako udalak eta bere erakunde autonomo zein udal sozietateetan dauden
enplegatu publikoen lan baldintzen akordioan honako neurriak onartzea:

1.- 2012ko aparteko ordainsaria berreskuratzea: 2016an eta, aurrekontuaren arabera,
ahalik  eta  lasterren,  2012ko  aparteko  ordainsariaren  91  egunei  dagokien  eta
berreskuratu  gabe  dagoen  gainerako  kopurua  (%49,73ren  baliokidea)  ordaintzea,
2016ko Estatuko Aurrekontu Orokorrei  buruzko 48/2015 Legean zehaztutako aukera
kontuan  hartuta.  Neurri  hau  aplikatu  ahal  izateko  udalak  kreditu  aldaketa  bat  egin
beharko du.

2.- 2016ko ekitaldian ordainsaria % 1 gehitzea: 2016ko ekitaldirako, sektore publikoaren
zerbitzura  dauden  langileen  ordainsariak  %1  gehitzea,  2015eko  abenduaren  31n
indarrean  daudenen  aldean.  Horrela,  bi  epealdietarako  homogeneotasuna  lortuko
litzateke langileen kopuruari  eta  antzinatasunari  begira,  2016ko Estatuko Aurrekontu
Orokorrei buruzko Legean zehaztutako aukera kontuan hartuta.

Bigarrenik.- Akordio hau EUDELi eta komiteari jakinaraztea.

- - - - - - - - - - - -

Partehartzeak:

… Lore Agirre Zipitria (EHBILDU): “Puntu honi dagokionean eta Udaltzaingoan 5 plaza horiek
ateratzeko  erabaki  honi  dagokionean,  zoriontzekoa  da  Udal  gobernua  langileen  aldeko
jarrera hau hartu duelako eta aurreko legealdian markatutako bidea ere jarraitzeagatik. Izan
ere, planteatzen genuen  ahal zen plaza gehien betetzea. Noski, udal langile lan baldintzak
bermatzeko eta badirudi erabaki hauekin bide hori hartu duzuela zuek ere. Eta  bide batez
aprobetxatu nahiko nuke horrelako gaiak  osoko bilkuretan hitz egin dugun bezala, 2012ko
uztailean, komitearekin, orduko Udal gobernuak halako konpromiso dokumentu bat sinatu
zuela  eta,  Tolosako  langileen  lan  baldintzak  bermatzeko  konpromisoa  hartzen  zuena,
gonbidatzea  dokumentu  hori  zuek  ere  sinatzera,  langileen  lan  baldintza  horiek  guztiok
bermatu nahi dugula adierazteko.”

… Alkatea: “Era guztietara, akordio politiko bat denez, ez litzateke izango plenoko erabakia;
beraz,  jarraituko dugu hitz egiten”

7.- Zazpiturri, S. A., sozietatearen akzioak
Energiaren Euskal Erakundeari (EEE)
erostea  eta  estatutuen  aldaketa
onartzea.

7. Aprobación  de  la  adquisición  de
acciones  de  Zazpiturri,  S.A.,  al  Ente
Vasco  de  Energía  (EVE)  y
modificación de Estatutos.

Ondorengo  asteetan  burutuko  den  ZAZPITURRI,  S.A.,  SOZIETATEAREN AKZIODUNEN
BATZARREAN,  besteak  beste,  sozietatearen  akzioduna  den  ENERGIAREN  EUSKAL
ERAKUNDEAren  akzio  guztiak  erosteko  (geroago  amortizatzeko  kapital  murrizketaren
bitartez)  eta,  EEEren irteera dela  eta,  Administrazio  Kontseilu  berria  izendatzeko asmoa
dago  eta   bertako  kide  berri  bat  izendatuko  da,  aurrez  izendatutako  Olatz  Peon
Ormazabalez gain.

Energiaren  Euskal  Erakundearen  akzio  guztiak  erosteari  dagokionez,  esan  daiteke  gaur
egun Sozietatea EEEri akzioak erosteko moduan dagoela, nahiko diruzaintza edo altxorra
sortu  baita  eta  Sozietatearen  erreserbek  ahalbidetzen  dutelako  eragiketa  hori,  eragin
nabarmenik izan gabe. 

Izaera  juridikoa  kontuan  hartuta,  Zuzenbide  Pribatuko  Erakunde  Publikoa,  Energiaren
Euskal  Erakundea  akzioduna  izanik,  Euskadiko  Ondarearen  Legearen  Testu  Bateginak
xedatutakoari  erreparatu  behar  zaio  (112.  artikulua.-  Enpresa-ondarea  kostu  bidez
besterentzeko  eskumena  eta  aurretiazko  baimenak),  EEEren  aldetik  kapital  balio
adierazgarriak besterentzeari dagokionez. 

EEEren  aldetiko  salmenta-nominala,  34.395  akzio,  34.395  eurotan  balioetsi  da;  horren
ondoren eta jarraiko kapital murrizketa gauzatuta, AMEZKETAKO UDALAREN partaidetza %
50  izango  da  eta  TOLOSAKO  UDALARENA  beste  %  50.  Sozietatearen  balio  teoriko
kontablea aintzakotzat hartuta, salmentako prezioa 59.800 eurokoa izango da. 

Adierazitakoa  kontuan  hartuz,  eta  Kapital  Sozietateen  Legearen  144.  artikuluan  eta
jarraikoetan  xedatutakoaren  arabera,  Udalbatzak  baimena  eman  behar  dio  Olatz  Peon
Ormazabali, aipatu sozietateko kontseilari den heinean, Zazpiturri, S.A., enpresaren baitan
ondoko erabakiak aurrera eramateko:

Gauzak horrela, Ingurumen, Auzo, Obra eta Zerbitzuetako Batzordeak 2016ko  martxoaren
16ko diktamenarekin bat etorriz, Udalbatzak, aho batez,

ERABAKI DU

Lehenik: Energiaren Euskal Erakundeen 34.395 akzio Tolosako Udalaren eta Amezketarako
Udalaren  artean  erostea  amortizaziorako,  59.800  euroko  balioarekin,  balio  teoriko
kontablearekiko erlazioan nominala gaurkotzetik ondorio dena, fundazio itunen arabera. 

Bigarren:  Kapital  soziala  gutxitzea,  salerosketa  egiaztatu  ondoren,  34.395  euroko
balioarekin, C Serieko 34.395 akzio amortizatuz, 309.553 zenbakitik 343.947 zenbakira, biak
barne,  hala,  kapital  soziala  309.552  euroko  zenbatekoan finkatuz,  309.552  akziotan  eta
honako bi serie hauetan banatuta: 

A SERIEA: 1 zenbakitik 154.776 zenbakira doazen akzioak, biak barne; haietako bakoitzak
euro bateko balio nominala du eta haien titulartasuna Tolosako Udalarena da. 

B SERIEA:  154.777  zenbakitik  309.552  zenbakira  doazen akzioak,  biak  barne;  haietako
bakoitzak euro bateko balio nominala du eta haien titulartasuna Amezketako Udalarena da. 

Aurrekoarekin bat etorriz, Estatutu Sozialen 5. artikulua aldatu egingo da era honetan: 

5. artikulua. 

Sozietatearen  kapital  soziala  309.552  euroko  kantitatean  finkatzen  da,  eta  haren
errepresentazio-akzioak honako bi serie hauetan banatzen dira: 

A SERIEA: 1 zenbakitik 154.776 zenbakira doazen akzioek osatuta, biak barne; den-denak
Tolosako  Udalak  sinatu  eta  ordainduak,  haietako  bakoitzak  euro  bateko  balio  nominala
edukiz. 

B SERIEA: 154.777 zenbakitik 309.552 zenbakira doazen akzioek osatuta, biak barne; den-
denak Amezketako  Udalak  sinatu  eta  ordainduak,  haietako  bakoitzak  euro  bateko  balio
nominala edukiz. 

Akzioak izendunak dira eta tituluen bidez adierazita daude, banakakoak edo anizkoitzak. 

Fundatzaileek  edo  Batzar  Nagusiak  akzioak  jaulkitzerakoan,  ordaintzeko  era  ezberdinak
onar ditzakete, edo hori egiteko epea laburtu ahal izango dute. Hori guztia egiteko ahalmena
administrazio-organoren esku utz dezakete. Azken kasu honetan, ordaintzeko baldintzak eta
era  zehatzak  finkatuko  dituen  akordioa  Merkataritza  Erregistroaren  Buletin  Ofizialean
argitaratu beharko da. 

Hirugarren: Kontseiluko  kide  guztiei  ahalmena  ematea,  horietako  edonor  notarioaren
aurrean azaltzeko ahalduna izateari begira, hartutako akordioak aurrera eramateko behar
diren  dokumentu  publikoak  formalizatu  ahal  izateko,  horretarako  beharrezkoak  diren
dokumentu publiko eta pribatu guztiak sinatzeko ahalmena emanez, baita formari dagozkion
akatsetan  zuzenketak  egiteko  ere,  akordioak  Merkataritza  Erregistroan  behin  betiko
inskripzioa lortu arte.

Laugarren:  Azkenik, kontuan hartuz EEEren irteeraren ondorioz Administrazio Kontseilua
berritzea beharrezkoa dela eta Olatz Peon Ormazabalez gain kontseilari berri bat izendatu
beharra dagoela Tolosako Udalaren aldetik, aipatu sozietatean kontseilari berria izateko Iñaki
Irazabalbeitia Fernandez, EHBILDU taldeak proposatuta, onartzea.

- - - - - - - - -  -

Partehartzeak:

… Ibai Iriarte San Vicente (EHBildu): “Aurreko legealdian ere, EVE sozietatekoak saiatu ziren
behin amortizatuta edukita beraien inbertsioa eta beraien lanak, eta  estabilizatuta dagoela
Zentrala ikusita, saiatu izan ziren joaten eta itxaron egiteko eskatu zitzaien. Orain, bi udalen
artean  Juntaren   banaketa  izanda,  proposatuko  genuke  izendatzea  Patxi  Amantegiren
lekuan, Udalean oposizioan gauden Udal talde nagusiko  Iñaki Irazabalbetia Zazpiturriko
eserleku  horretarako.   Testimoniala  izango  da  gestio  hutsa  delako,  baina  inportantea
iruditzen  zaigu  aurreko  urteetako  jakintza  eta  esperientzia  aprobetxatzea,  eta  horregatik
proposazen dugu Iñaki Irazabalbeitia alkatearekin batera Zazpiturri kontseiluan egoteko.”

… Alkatea:  “Zazpiturri  sozietatean,  adierazi  den  bezala,  EVEk  jada  sozietatea  uzten  du.
Sorreran, parte hartu zuten momentuan, hastapenetan ere, hori zen asmoa,  era pixkanaka
sozietate hauek uzten joatea. Horrek suposatu du hainbat erabaki hartu beharra. Hasiera
batean,  orain  akzioak  Amezketa  eta  Tolosaren  artean  %50ean  daude,  eta  kontseilari
kopurua bakoitiak izan behar dutelako, daude bi kontseilari Tolosak izendatu behar dituenak
eta   bat  Amezketak.  Lehendakaritza  Amezketaren  udalaren  esku  geldituko  litzateke
lehenengo bi urteetan eta azken bi urteetan Tolosako Udalaren esku. Horretaz aparte, beste
egin behar batzuk ere izan dira. Udalaren esku geratzen dira orain arte EVEk eramaten
zituen ur saltoaren eta bertako instalakuntzaren funtzionamenduaren jarraipena eta sortzen
den  energiaren  merkatu  salmentarekin  zer  ikusia  duten  egin  behar  horiek.  Hori  horrela
ikusirik, beste lekuetan, adibidez Oñatin, gure kasu berdinean gertatzen direnak, kanpoko
aholkularitzaren  bitartez  prestatzen  dute  zerbitzua.  Tolosaren  kasuan,  Tolargi  dugunez,
bertako hainbat langileek eskarmentu handia dutelako, erabaki da  beraien esku jartzea lan
horiek. EVEk hori begi onez ikusi du, baita ere Amezketako udalak; beraz, modu horretara
egingo  dugu.  Ibaien  proposamena  ikusita,  ondo  iruditzen  bazaizue,  Patxi  Amantegiren
lekuan  Iñaki Irazabalbeitia izendatuko dugu. “

8. Klausula  Administrativo partikularren
plegua onartzea, ondorengo zerbitzua
kontratatzeko:  Tolosako  Parke,
Lorategi,  Berdegune  eta  Kaleko
Zuhaitzen  Mantentze-lanak  egiteko
zerbitzua.

8. Aprobación  del  Pliego  de  cláusulas
administrativas  particulares  para  la
contratación  de  servicios  de
mantenimiento  de  parques,  jardines,
zonas  verdes  y  arbolado  viario  del
municipio de Tolosa. 

Tolosako  Parke,  Lorategi,  Berdegune  eta  Kaleko  Zuhaitzen  Mantentze-lanak  egiteko
Zerbitzua kontratatzeko prestatu den baldintza agiria eta espedientea aurkeztu da.

Gauzak  horrela,  2016ko  martxoaren  16an  Ingurumena,  Auzo,  Obra  eta  Zerbitzuetako
batzordeko diktamena kontuan izanik, Udalbatzak, aho batez, 

ERABAKI DU

LEHENA.- Onartzea  Tolosako  Parke,  Lorategi,  Berdegune  eta  Kaleko  Zuhaitzen
Mantentzen-lanak  egiteko  Zerbitzua  (enpleguko  zentro  berezientzat  erreserbatua)
kontratatzeko espedientea. Kontratazioa zerbitzua kudeatzeko kontratu administratiboaren
bidez egingo da. Lizitazio tipoa hau da: 498.000,00 (BEZa barne).

BIGARRENA.- 498.000,00 euroko gastua baliatzea 2016. urteko aurrekontuaren kargura.

HIRUGARRENA.-  Onartzea  Tolosako  Parke,  Lorategi,  Berdegune  eta  Kaleko  Zuhaitzen
Mantentze-lanak  egiteko  Zerbitzua  (enpleguko  zentro  berezientzat  erreserbatua)
kontratatzeko baldintza administratibo eta teknikoen agiria.

LAUGARRENA.-  Kontratatzeko  prozedura  irekitzea.  Horretarako  lizitazio-iragarkia
argitaratuko da Gipuzkoako Aldizkari Ofizialean eta Kontratatzailearen profilean.

… Lore Agirre Zipitria (EHBILDU): “Aurreko batzordean aipatu nuen eta ez da ondo jaso, izan
ere  ez  dugu  izan  beste  batzordea  akta  onartzeko.  Aipatzen  nuen  kontratuaren
betebeharretan gaineratzea  Sektoreko Gipuzkoako lan hitzarmena jartzea eta aktan jaso da
subrogazio  klausulan,  hemen  jarrita  zegoen.  Jarriko  beharko  litzateke  enpresaren
betebeharretan.“

… Alkatea:  Bakarrik komentatu  plegu berri honetan plegutik kanpo egiten ziren  hainbat lan
sartu direla barruan: auzokonpostako ontziak mantentzea,  Elosegi  parkea eta baita  etxe
inguruko kimaketa bilketa horiek ere. Horrela osatu da plegu berria. “

- - - - - - - - - - 

Lore Agirre Zipitria, EHBildu alderdiko zinegotzia irten egin da.

9. Tolosako  Udalaren  Zerbitzu  karta
onartzea.

9. Aprobación de  la  Carta  de  Servicios
del Ayuntamiento de Tolosa.

Tolosako  Udal  departamentu  eta  zerbitzuetan  bildutako  zerbitzu  kartez  osatutako
dokumentua aurkeztu da.

Tolosako Udalaren zerbitzu Karta denborarekin eguneratu eta bizirik mantendu beharreko
dokumentutzat  hartzen  da,  hala  nola,  gardentasuna  eta  kalitatearen  parametroak
aplikatzeko oinarri modura. 

Hori  horrela,  kontutan  izanik  Herritarrekiko  Harremanak,  Partaidetza  eta  Informazioaren
Gizartea batzordeak 2016ko martxoaren 15ean jaulkitako diktamena, Udalbatzak, aho batez,

ERABAKI DU

Lehena: Tolosako Udalaren Zerbitzu Karta onartzea.(Karta eransten zaio aktari).

Bigarren:  Adieraztea  departamentu-buru  bakoitzari  dagokiola  zerbitzu  karta  eguneratua
mantentzeko ardura eta edozein aldaketa informatika zerbitzuari adierazi behar zaiola.

Hirugarren: Erabaki honen berri ematea udal departamentu buruei eta zerbitzu buruei.

10. Artzabaltza  poligonoaren  izena
aldatzea.

10.Modificación de  la  denominación del
Polígono Industrial de Artzabaltza. 

Tolosako udalerrian, Arzabaltza izeneko paper-fabrika zegoen tokian, industrialde bat dago
kokatuta gaur egun. Industrialde hori aipatu fabrikaren izenarekin ezagutzen da, nahiz eta
izendapen hori ez dagoen ofizialki hala erabakita.

Tolosako toponimia dela-eta, Udalak 2006ko abenduaren 27ko Osoko bilkuran eman zien
behin betiko onespena Tolosako kale izendegiari eta Tolosako leku izenen zerrendari. Biak
Euskaltzaindiak finkatutako irizpideen arabera aurkeztu eta onartu ziren esandako bilkuran.

Tolosako Udalak onartutako leku izenen zerrendan, besteak beste, ARTZABALTZA izeneko
baserri bat ageri da; hain zuzen ere, hasieran aipatutako industrialdearen inguruan dagoen
baserri bat.

Beraz,  aurreko  guztia  aintzat  hartuta  eta  Hizkuntza  Politika  eta  Hezkuntza  batzordeak
2016ko martxoaren 2an jaulkitako diktamena, Udalbatzak, aho batez,

ERABAKI DU

Lehenik: “Artzabaltza industrialdea” izena jartzea aipameneko industrialdeari (lehen Usabal
44).

Bigarren:  Erabaki  honen  berri  ematea  Kontuhartzailetza,  Hirigintza  eta  Udaltzaingo
departamentuei. 

11. Errefuxiatuen  krisia.  Europako
Batasunaren  eta  Turkiaren  arteko
akordioaren inguruko mozioa.

11.Ante  la  crisis  de  los  refugiados,
moción  relativa  al  acuerdo  entre  la
Unión Europea y Turquia.

Martxoaren 7an Europako Batasunak eta Turkiako gobernuak Ekialde Hurbileko krisiaren
ondorioz Europara iritsi nahi duten errefuxiatuen eta iheslarien krisiari  irtenbidea emateko
eginiko bileraren emaitzek zeharo nahigabetu gintuzten. Martxoaren 18an ofizialki sinatutako
akordioak  lehengo  lepotik  burua.  Europako  herritar  moduan  onartezina  iruditzen  zaigu
akordioa. Halaber, azken hilabete hauetan errefuxiatuak sufritzen ari diren bidegabekeriak

harridura, mina, atsekabea eta inpotentzia eragiten dizkigu. Gertaera horrek gure sinesmen
etiko eta demokratiko sakonei eraso egiten die. 

Europako  gobernuek  huts  egin  dute  Genevako  konbentzioak  ezartzen  dizkien
erantzukizunak  zein  Europako  Batasunaren  oinarrizko  printzipio  demokratikoak  eta
humanitarioak  betetzen.  Europak  bere  ardurei  muzin  egin  die.  Are  gehiago,  Turkiako
erregimen gero eta autoritarioagoaren esku jarri du iheslarien krisia kudeatzeko ardura, hots,
Europaren oinarrizko balioetatik gero eta urrunago dagoen erregimen baten ardurapean.

Hori guztia dela eta, Udalbatzak, aho batez, 

ERABAKI DU

Ondorengo adierazpena onartzea:

1. Elkartasuna  adierazten  diela  beren  herrietako  gerrek  eta  bestelako  hondamendiek
bultzatuta Europara bizi hobeago baten bila ailegatu nahi duten pertsona guztiei.

2. 2016ko  Martxoaren  18an  Europako  Batasuneko  gobernuek  eta  Turkiako  gobernuak
Europara  datozen  iheslariei  buruz  hitzartutako  akordioa  gizatasunaren,  nazioarteko
legearen eta Europako Batasunaren oinarrizko printzipioen kontrakoa dela. 

3. Hori dela eta, Europako Batasuneko gobernuei akordio hori denuntzia dezatela eskatzen
die.

4. Espainiako  gobernuak  akordioa  sinatu  izana  deitoratzen  duela,  muzin  egin  baitio  bai
herritarrek  argiki  azaldutako  babes-jarrerari  zein  erakunde  publiko  askotatik  eginiko
eskaerari.

5. Tolosako udalak ez duela bere egiten aipatu akordioa eta udalaren jarduera eremuari
dagokionean ez duela aplikatuko.

6. Europako  Batasunari  eskatzea  Siriatik  eta  beste  hainbait  tokietatik  gerratik  eskapoan
datozen  errefuxiatuak  Europan  hartu  eta  berkokatzeko  programa  eraginkorra  eta
anbiziotsua abian jar dezala, estatuen eta gobernuen zekenkeriaren eta bideragabekerien
gainetik.

7. Tolosako  udalak  berresten  duela  errefuxiatuen  harrera-herria  izateko  duen  borondate
irmoa eta horretarako beharrezkoak diren urratsak egingo dituela.

8. Akordio  honen  berri  ematea  Eusko  Jaurlaritzari,  Espainiako  Gobernuari,  Europako
Batzordeko presidenteari, Europar Kontseiluko presidenteari eta Europako Parlamentuko
presidenteari.

- - - - - - - - - - - -
Partehartzeak: 

… Cristian  Fernandez  Susin  (PSE-EE):  “Alderdi  Sozialistatik  akordioren  aurka  gaudela
azalduko dugu. Giza-eskubideak eta nazioarteko eskubideak errespetatuko duen premiazko
erantzuna humanitarioa emateko eskatzen diogu Europar Batasunari eta Turkiari. Eta horren
haritik Europar Batasunak sinatutako giza-eskubideei buruzko nazioarteko hitzarmenak eta
asiloko nazioarteko zuzenbideak errespetatuko ez dituen edozein akordio erretira dezatela
eskatzen diegu instituzio hauei.”

… Iñaki  Irazabalbeitia  Fernandez  (EHBILDU):  “Bere  burua  defendatzen  duen  mozio  baten
aurrean   gaude.  Hain  larria  da  gertaera,  hain  agirikoa  da  bidegabekeria,   Europako
gobernuko  buruek  hartu  duten  Turkiarekin   akordio  horretan,  izan  zitekeen  mozioaren
egokitasuna  eta  egiazkotasuna  defendatzeko  arrazoia.  Kritika  daiteke  erabakia  ikuspegi
politiko batetik, Genova konbentzioa ez duelako betetzen, beste aldera begiratzen duelako,
Turkiak ez dituelako sinatu Genovako konbentzioko atal guztiak, Europako oinarrizko balioak
eta Europak munduan defenditzen ohi dituen balio horietatik kanpo dagoelako mozioa; asilo
eskubide  hori  uko  egiten  zaio,  iruzur  egiten  zaio.  Azpimarratu  daiteke  Europako  Estatu
buruek izan direla gaiztoak bidegabeak, gupidagabeak, baina tontoak ez direla, izan ere
eman  dioten forma  juridikoak ebitatu egiten baitu eskubide demokratikoak urratzen dituen
akordio  normal  bat,  adierazpen  forma  bat  emanez.  Eta  adierazpen  izanik  Europako
estruktura legalean ez dago Europan beste inolako gorputzik kontra egin diezaiokeenik. Ez
Europako parlamentuak ezingo luke gelditu akordio hori,  ezta Estatuetako parlamenturik,
edo  Gobernurik.  Ikuspegi  humanitariotik  ere  kritikatu   daiteke,  errukirik  ez  duelako
erakusten,  haurraren gainean ere zanpaketa handia  ekartzen duelako.  Nik  beste batetik
heldu nahi diot, hain zuzen elkartasunetik. Europak urteetan zer edo zer erakutsi behar badu
elkartasuna  izan  da  eta  garbi  da  Europako  estatuburu  horiek  ez  dutela  elkartasun  hori
erabili;  ez gaituzte  ordezkatzen,  ez dute elkartasun hori  erabaki  Eta ez dute  egiten guk
egingo  genukeena.  Elkartasuna izugarria  erakutsi  du Europan adierazpenak,  bai  gizarte
zibiletan, bai erakunde politikoetan, bereziki Euskal Herrian. Euskal Herriak historia luzea
dauka elkartasunean: bereziki  Saharakoa Tolosan ebidentea da, Palestina,  Kurdistan eta
beste batzuk. Akordio honek piztu duena Euskal Herrian azpimarratzekoa da; gizarte zibila
agertu da akordioaren kontra,  agertu da errefuxiatuak hartze aldera,  egin  ditu  ekimenak
errefuxiatuak babesteko eta laguntza emateko. Eta gogoratzearren batzuk, hara joan diren
sukaldariak  jakiak  prestatzea,  suhiltzaileak,  sorosleak,  joan  den  makina  bat  jende.  Hori
inportantea da erakusten duelako elkartasuna nola errotatuta dagoen Euskal Herrian eta
nola  ikusten  ditugun  pertsona  horiek,  eskubideak  dituztela  hona,  Europara,  etortzeko,
gurekin konpartitzeko kontinente hau. Eta inportantea ere, erakundeetatik ere elkartasuna
adieraztea, bai Iruñako udaletik eta beste udal batzuetatik eta Eusko Jaurlaritzatik aurreko
astean  egindako  adierazpen  ofizial  hori.  Ikuspen  horretatik  ez  dagokigu  besterik,  guri,
euskaldunei, izan ere, gu, emigranteak eta emigrante herriak gara. Azkeneko 200 urteetan
hiru gerra zibil pairatu ditugu: bi 19.garren mendean eta bat,  20. mendean. Euskal herritar
askok  ihes  atera  behar  izan  zuen,  beste  nonbaiten  bere  bizimodua  erraztuz.  Ikuspegi
pertsonaletik,  ez  da  analisi  politiko  bat,  baina  justu  sortu  da  egun  hauetan,   liburu  bat
irakurtzen ari naiz, Gerra zibileko umeei buruz, Britainia Handira joan ziren horiek batez ere
Galesen kokatu zirenak,  .  Gales ez zen herri  aberatsa,  hala  ere,  hartu  zituzten umeak,
babestu, zaindu, jaten eman eta aterpetu. Polita da gure eredua eta hori  izan behar du
Europaren eredua  gure ikuspegitik. Gales da adibidea.  Gure ikuspegitik, eredua da ihesian
datorrenari laguntza ematea eta eskuzabal jokatzea. Eta bukatzeko apunte pertsonalekin,
joan  den astean,  aurrekoena,  Europako  Parlamentuan  egin  zen  eztabaidan,  Ska Keller,
Diputatu  alemaniarrak,  nire  kide  izandakoak  horrela  bukatu  zuen  bere  adierazpena:
“Gauetan lo egitea lortzen al duzue?”. Nik ere horrela bukatuko dut.”

… Alkatea: “Aurreko  urrian Jesus Torquemadak emandako hitzaldian adierazten zuen gizakiak
berezkoa  duela  migratzaile  izaera.  Errefuxiatu,  emigrante,  inmigrante  izaerak  badu

bakoitzak bere ñabardura desberdina, eta arrazoiak, tartean, desberdinak izaten dira. Izan
daiteke,  politikoa,  erlijiosoa...  Errefuxiatuak  gerratik   ihes  dihoaztenak  dira.  Turkiarko
hondartzetan agertu zen haur hilotz horren argazkiak  (Alan Kurdi) astindu zituen Europarron
kontzientziak eta gure baitan dugun ardura morala.  Nahiz eta gerra guregatik  oso urrun
egon, nahiz eta konfliktoa guretzat oso arrotza izan, horrek ez du esan nahi ardura moralik
ez  dugunik.  Egia  da  Europak  120.000  errefuxiatu  langintza  plazaratu  zituela,  baina  5
hilabete beranduago, Estatu espainolean, adibidez, iritsi beharreko 15.000 pertsonetik 18
iritsi dira, eta Euskal Autonomi Erkidegora, Bilbora zehazki, hiru pertsona. Badirudi, esaten
ari dira, nahiz eta bide ofizialetik errefuxiatuak ez iritsi, hiriburuetara ari direla banaka batzuk
iristen.  Hori  horrela  izanik,  2016ko  martxoaren  8ko  adierazpenean  esaten  den   bezala,
Europako Batasuneko gobernuak eta Turkiako gobernuak Europara gerratik ihes datozenei
Turkiara  deportatzeko  akordioa  hartzen  dute.  Alan  Kurdiren  gorpua  hondartzan  ikusi
genuenetik argazki ikaragarri gehiago ikusi ditugu. Horregatik guk ere onartuko dugu mozioa
eta  Euskal  Autonomi  Erkidegoan  osatutako  koordinazio  taldean  lanean  jarraitzeko  gure
asmoa berretsi gainera. Osatuta dago erakunde hauekin: Jaurlaritza, aldundia, Udalak eta
beste  hainbat  erakunde  tartean,  CEAR  Euskadi,  Caritas  eta  baita  ere  Gurutze  Gorria.
Europaren  Batasun  ekonomikoa,  batasuna  bakarrik  bada,  guretzako  ez  du  baliorik,  eta
Europa humanitarioa lortzen ez badugu, guretzak Europak ez du etorkizunik izango.”

12. Ipar  Atlantikoko  Merkataritza  eta
Inbertsioaren  hitzarmena
aplikatzearen kontrako udal aitorpena.

12.Moción  contra  la  aplicación  del
tratado  de  libre  comercio  y  de
inversiones de Atlántico Norte. 

Lehenik eta behin, Idazkariak EHBildu Udal taldeak aurkeztu duen mozioa irakurri du. Hitzez
hitz honela dio:

“2013. urtean Europako batzordeari Europako Batasunaren (EB) estatuek agindua eman
zioten, Ameriketako Estatu Batuekin (AEB) Ipar Atlantiko Merkataritza eta Inbertsio
Hitzarmena negoziatzeko (ATIC, edo TTIP) izenez ezagutzen dena). Teoriaz hitzarmen
horren helburua EBren eta AEBen arteko merkataritza handitzea da, muga-zergak murriztuz,
eta enplegua, hazkunde ekonomikoa eta lehiakortasuna handituz.

Europako Batasuna eta Ameriketako Estatu Batuak negoziazioa bideratzen ari dira,
merkataritza- eta inbertsio-eremu liberalizatua eraikitzeko, herritarrak eta ordezkari politikoak
(nazioetako parlamentuak zein Europako Parlamentua) albora utzita. Horrek guztiak berekin
dakar demokrazia, lan-,  osasun- eta ingurugiro-eskubideak arriskuan jartzea, lehentasuna
ematen baitie inbertitzaileen eta enpresa transnazionalen merkataritza-interesei, guztion
interesei eman beharrean. Informazioa erabat mugatua izateak eta negoziazioetan partaide
kopurua oso txikia izateak herritarren ordezkarien zein gizarte zibilaren kritika gogorrak jaso
ditu. 

EBren barruan erregio-gobernuek eskubidea dute informazioa jasotzeko Europan onetsiko
den eta haein erregioetan eragina izango duen legediaren gainean. Eta horrela, bide batez,
eskubidea dute iritzia adierazteko. Erregio guztiei eskubide horiek ukatu egin zaizkie, TTIPen
gainean negoziatu duten edukiari dagokionez. 

AEBek eta EBk TTIPen inbertitzaileak babesteko neurriak sartu nahi dituzte. Eta inbertitzaile
batek estatu batekin desadostasunik izanez gero, arbitraje batzorde bat, “Investor-to-State
Dispute Settlement”  (ISDS) izenekoa, desadostasun horiek ebazteaz arduratuko da.

Batzorde horrek eskumenak izango ditu zehazteko estatuek zer konpentsazio ekonomiko
eman behar dizkieten inbertitzaileei, baldin eta inbertitzaile horiek frogatzen badute estatuek
konpainiaren etorkizuneko etekinak murriztuko dituztela  zenbat neurri aplikatu dituztela
(hala nola, ingurugiroa babesteko estandarrak igotzea). Estatuek horrelakoetan
epaitegietan erabakiaren kontra helegitea aurkez dezakete eta beharbada irabaz dezakete,
baina horrek prozesuaren izugarrizko kostu handiak ekarriko dizkie. Gainera, arbitraje-
batzordeen erabakiak irmoak dira eta ezin da gora jo.

EBk eta AEBek garapen-bidean dauden herriekin sinatzen dituzten akordioetan ISDS
bezalako erakundearen arauak oso ohikoak badira ere —lege erabakietan nolabaiteko
aurreikuspenak ziurtatzearren—, ez da horrelako araurik behar, herrialdeek lsistema legal eta
judiziala garatuak dituztenean, hala nola, Europako Batasunak eta Ameriketako Estatu
Batuek. 

Halaber, herritarrei interesatzen zaie zerbitzu publikoak eraginkorrak izatea, bizi kalitate ona
ziurtatzeko. Lisboako Itunak Europako Batasuneko estatu kideei eskumena onartzen die,
batetik, zer zerbitzu diren interes orokorrekoak erabakitzeko; eta bestetik, zerbitzu horiek
antolatzeko. Beraz, Hitzarmenaren terminologiak EBko itunekin bat etorri beharko du, eta
Lisboako Itunarekin bereziki; itun horrek funtsezko garrantzia duelako “interes orokorreko
zerbitzuei” dagokienez. Hori dela eta, “onura publikoa” terminologia ez da egokia, eta hori da,
hain zuen ere, Hitzarmenean jasotzen dena.

Zerbitzu publikoak etengabe  aldatzen  aldaketa politikoen, teknologikoen eta sozialeb
ondorioz. Baina horiek ez bezala, merkataritza-hitzarmenek politika publikoak murrizteko
arriskua dakarte, “balazta klausulen” bitartez, batez ere zerbitzu publikoen alorrean. 

Kontratazio publikoari dagokionez, TTIPen bidez helburu hau lortu nahi da: Munduko
Merkataritza Erakundearen (WTO) Kontratazio Publikoaren Akordioa (GPA) mantendu nahi
da, beste akordio hobetu bat sortu arte. EBko batzordea GPA erabiltzen ari da kontratazio
publikoaren legearen bermeak murrizten ari direla arrazoitzeko.

Edozein akordio motak, baita kontratazio publikoak ere, bermeak handitu behar ditu; eta ez
murriztu. Akordio horrek ezin ditu EBko kontratazio publikoaren legearen arlo progresiboak
arriskuan jarri, eta are gutxiago garapen erregionala eta lokala ahalbideratzen duten horiek.
Arlo horiek garrantzitsuak dira, ahalbideratzen dutelako, kontratazio publikoak egiterakoan,
prezioa ez ezik bestelako faktoreak ere kontuan hartzea, hala nola, ingurugiro- eta gizarte-
faktoreak.

TTIPek hurrengoak ditu helburu: zerbitzu  publikoak  erabat liberalizatzea, ETNei zerbitzu
horiek emateko aukera eskaintzea, eta enpresa horiei administrazio publikoen ondasun eta
zerbitzu guztiak erosteko eta lizitatzeko aukera zabaltzea. Horren ondorioz, hitzarmenak,
boterearen maila guztietan, arriskuan jartzen ditu zerbitzu eta erosketa publiko guztiak; eta
hautatutako ordezkarien eskumena murrizten du beren komunitateak kudeatzeko eta tokiko
industria, enplegua eta ekimenak sustatzeko.

Horrela bada, merkataritza-legeak beste edozein gizarte-gairen gainean nagusitzen dira eta
bazter uzten dute ezein lege kontinental, nazionala, erregional  edo lokal. Egitura-doikuntza
murriztaileek tokiko komunitateak  ere menperatzen dituzte, merkataritza librea eta
inbertitzaileen interesak babesteko politikak gailentzen ari direlako. Politika horiek zerbitzu
publikoak suntsitzen dituzte eta tokiko botereei askatasuna kentzen die zerbitzu publikoak
emateko eta herritarren gizarte-beharrak asetzeko, tokiko industria eta enplegua garatu eta
suspertzeko politikak eta planak erabiliz.

Europako hiriek  eta udalerriek  badakite zer garrantzia duen salgaien eta zerbitzuen
merkataritzak bere herritarren ongizatean. Hala eta guztiz ere, lehiakortasuna eta garapen
ekonomikoak ez lukete irizpide bakarrak izan beharko TTIP bezalako merkataritza
hitzarmenak onartzeko. Ingurugiroa eta gizartea babesteko arloak ere kontuan hartu behar
dira, aldebiko  merkataritza akordioak onesteko. Era berean, analisi konparatiboak egin
beharko lirateke aztertzeko, batetik, alor horietan hitzarmenak sortuko lituzkeen kostuak; eta
bestetik, hitzarmenak ekarriko lituzkeen balizko onurak. Beraz, analisi horrek balizko ondorio
ekonomikoak ez ezik,  EBko zein AEBetako gizarteetan, ekonomian, osasunean, kulturan eta
ingurugiroan sortuko lituzkeen ondorioak ere aztertu beharko lirateke. 

Tokiko administrazioek:

- Herritarren beharretatik hurbil dauden neurrian, ATICen helburuetan esku hartu behar
dute, eta horien aurrean erantzuna eman, ez badute herritarrei laguntzarik ez ematea eta
planeta arriskuan jartzea leporatzerik nahi.

- Zerbitzu publikoak eta tokiko industria eta enplegua sustatzeko bide egokiak diren
neurrian, horiek sustatzeko ahalegina egiten dute guztion onerako.

- Gizarte, ekonomia eta ingurumenaren erronkei erantzuna eman behar diete; eta ondorioz,
zerbitzu publiko unibertsalak eta herritarren babesa defendatu behar dute.

Tokiko komunitateek eztabaida eta gogoeta publikoa eta demokratikoa zabaldu nahi dute,
hitzarmen honen aplikaziotik sortuko den egoeraren gainean eta zerbitzu eta erosketa
publikoen etorkizunaren gainean:

- Merkataritza eta inbertsioak ekonomian eta gizartean bakarrik onuragarriak izango dira,
tokian tokiko giza beharrak errespetatzen badira, eta azken xedea espekulatzaile
finantzarioen eta enpresa multinazionalen etekina ez bada.

- Zerbitzu publikoak etengabe eta era programatuan deuseztatzeak berekin dakar
etengabe eta era programatuan elkartasuna eta demokrazia ere deuseztatzea. 

- Zerbitzu eta erosketa publikoak konkurrentziari ahalik eta gehien zabaltzeak ondorio
kaltegarriak dakartza, sarbideari, kalitateari eta kosteari dagokionez. 

- Gizarte-eskubideak besterezinak direnez, ezin dira inolaz ere merkatuaren
logikaren menpe egon.

- Gizarterako onuragarriak diren zerbitzu publiko anitzak egoteak guztiontzako eta toki
guztietan kalitatezko bizimodu duina ziurta dezake, demokraziaren benetako
erabilerarekin bat etorriz.

- Kontrol publikoa bermatu behar da, guztiok ondasunetara irits gaitezen eta tokiko
industria eta enplegua susta dadin.

Hori dela eta, hurrengoa proposatzen dugu:

1) TOLOSA ko. udalerria udalerri intsumisoa eta TTIPen kontrakoa dela aitortzen dugu;
halaber, oinarrizko zerbitzu publikoak elkartasunerako eta gizarte birbanaketarako
defendatzen dugu.

2) Estatuko Gobernuaren Herri Administrazioen Ministerioari eta Eusko Jaurlaritzari
eskatzen diegu gizarterako onuragarriak diren zerbitzuek izaera publikoa mantentzea
helburu duten ekimen guztiei laguntzea. 

3) Ekonomia Ministerioari eskatzen diogu TTIPen negoziazioak bertan behera uzteko,
hurrengo helburuak lortzeko:

▪ Ez akordio honetan ez beste akordio batean ISDS
bezalako mekanismorik ez egotea.

▪ EBk eta osatzen  duten estatuek  erregulazio-politika
defendatzea, lan-araudietan, kontsumitzaileen babesean eta ingurugiroaren babesean
eskumenik gal ez dezaten. 

▪ Hitzarmena alderdi ekonomikoetara ez mugatzea eta
gizartearen eta ingurugiroaren helburuak ere garrantzitsuak izatea eta berdin lantzea. 

▪ Negoziazioetako gardentasun-faltari amaiera ematea,
jendaurrean informazio guztia jartzea eta EBn eta estatuetako parlamentuetan
eztabaida publikoa zabaltzea.

▪ Bai zerbitzu publikoak bai jabego intelektuala hitzarmenetik
kanpo geratzea. 

4) Eusko Legebiltzarrari zein Nafarroako parlamentuari eskatzen diegu, TTIParen gainean
herritarrok erabaki ahal izateko kontsulta egin dezaten, gure bizitzak zelan antolatu eta
garatzeko dugun erabakitze eskubidea oinarri.” 

Jarraian, EAJ-PNV Udal taldeak aurkeztu duen kontra mozioa irakurri da. Honela dio:

“2013. urtean, Europar Batasunak, bere Estatu kideen eskutik agindu bat jaso zuen Europa
eta Amerikako Estatu Batuen arteko Merkataritza indartzeko asmoz, AEBekin, Merkataritza
eta  Inbertsiorako  Hitzarmen  transatlantikoa  (TTIP)  negoziatzekoa,  horretarako  indarrean
zeuden mugak gutxituz. Muga horiek, zati batean muga-zergak dira, -zerga horiek ez diren
arren oso garestiak orokorrean- baina,  neurri  handian,  bi  erregioen arteko merkataritzari
zailtasunak ezartzeko araudiak dira, eta honek TTIParen aurkako kanpaina sistematiko bat
ekarri  du,  alderdi  politiko,  sindikatu,  talde  ekologista  eta  orokorrean  “ezkerraldeko
alternatiba” bezala ezagutzen den ideologian sailka ditzakegun inguruneetatik.

Ikuspegi  horretatik esaten da,  TTIParen negoziazioak,  iritzi  publikoari  bizkar emanez eta
iluntasunez  ari  direla  gauzatzen  transnazional  handien  interesak  soilik  babesteko  asmo
bakarrez, arrisku larrian jarriz demokraziaren kontzeptua bera, ez legeztaturiko konpetentzia
askera irekiz merkatuak, erakunde publikoek zerbitzu publikoak eskaintzeko ahalmena bera
ere  arriskuan  jarriz,  politika  publikoen  arlo  guztietan  pribatizaziorako  bidea  irekiz,
ingurugiroaren edo hiritarren osasunerako eskubidearen lege babes gutxiengoak murriztuz;
nekazaritza transgenikoari ateak irekiz, langileen eskubideak desagerraraziz eta orokorrean,
“ Europar gizarte ongizatearen eredu” bezala ezagutu dugun guzti hori desagerraraziz.

Egia da TTIParen negoziazioaren lehen aldiak, ateak itxita burutu direla eta ez zaiola ia
informaziorik zabaldu europar hiritargoari.

Baina egia da ere azken urteetan, munduan zehar polo komertzialen pisua aldatzen joan
dela,  eta  Europa,  munduko  merkataritzaren  erdigunean  egotetik,  alboratzen  joan  dela,
mundu osoko merkataritzaren zirkulazio nagusiena Pazifiko aldera joaten ari denean, Txina
bezalako herrien ahalmenak erakarrita. Merkataritza mugimendu horiek, geoestrategikoki,
europar ekonomiaren ahultasuna dakarte, orokorrean eta euskal ekonomiarena, zehazki.

Ez dago zalantzarik, beste iritziak iritzi, Europa eta AEB arteko Merkataritza eta Inbertsio
askeko  tratatu  batek,  geografikoki  erdigunean  kokatuko  gintuzkeela,  oso  kanpoaldean

egongo  ginateke  aldiz,  oraindik  orain  Pazifikoan  ematen  diren  merkataritza-fluxuak
egonkortuz gero. 

TTIParen aurka gehien errepikatzen den salaketa zuzen zuzenean demokraziaren aurka
dagoela da, enpresa transnazional eta Estatuen arteko arazoak konpontzeko nazioarteko-
arbitraje mekanismoak indarrean jarri izanak, ohiko Tribunal nazionalen ahalmena baztertuz,
Erakunde  publikoak  eta  Estatuak,  inbertsora  handien  erreklamazioen  aurrean  indargabe
utziko lituzkeelako, ustez. Aldiz, hori esaten duena, ahaztu egiten da -nahita- nazioarteko-
arbitraje  mekanismoak  egon  badirela,  eta  enpresek  Estatuen  aurrean  erreklamazioak
jartzeko ahalmena daukatela (eta egiten dutela), duela hamarkada askotatik, besteak beste,
Munduko Banku beraren foroan. Adibidez, Espainiako Estatuaren aurka jarritakoak energia
berriztagarrien multinazionalek, primak kendu izanagatik.

Gainera,  Europar  Komisioa,  Europar  Parlamentuak  berak  hori  horrela  ez  gertatzeko
eskatuta,  mezuak zabaltzen joan da,  zeinak,  TTIPak zerbitzu publikoetan (osasuna, ura,
hezkuntza..)  eragingo  dutela  eta  Estatuek  politika  publikoak  legeztatzeko  eta  arautzeko
ahalmena galduko dutela gezurtatzen duten.

Eta azkenik, zaila da TTIPek transnazionalen akzioan aldeko jauzi handia ekartzea, enpresa
handiek interesatzen zaizkien merkatu guztietan eragiten dutenean eta jokatzeko ahalmen
handienak  dituzten  enpresak  dira  estatu  eta  herrietako  legeen  gainetik.  Printzipioz,
logikoago dirudi pentsatzea, EB eta AEBen arteko merkataritzari trabak kentzeak, enpresa
ertain eta txikiei gehiago lagunduko diela bere nazioartekotze lanean.

Kontutan  izan  behar  da  Hitzarmena,  europar  erakundeez  gain  Estatu  kide  bakoitzeko
legebiltzarrek onartu beharko dutela ere.

Hau guztia esanik, eztabaidatu eta onartu dadin, ondorengo proposamena egiten da:

Mozioa:

 Tolosako udalak,  Europako Komisioa,  Europar Batasuna eta  Amerikako Estatu  Batuen
arteko,  Merkataritza  eta  Inbertsiorako  Hitzarmen  transatlantikoari  buruzko  tratatuaren
negoziazio prozedura guztian beharrezko gardentasuna bermatzera premiatzen du.

 Uste  du Hitzarmenari  buruz indarrean dauden negoziazioek,  industriaren  interesak eta
lehiakortasuna eta Europako sektore ezberdin guztien interesak defendatu behar dituela,
kontsumitzaileen,  bere  datuen,  osasunaren  eta  segurtasunaren  babes  maila  altua
bermatuz  eta  giza,  lan,  fiskal,  eta  ingurugiro  “dumping”  deritzona  ekidinez,  Europar
gizarte ongizate eredu deiturikoaren etorkizuneko jasangarritasuna babestuz.

 Europako Legebiltzarra (TTIP) hitzarmena edo, Europako kalitateen estandarrei buruzkoa,
Nazioarteko  Lan  Erakundearen  (ILO)  disposizioen  markoan  lan  eskubideei  eta
hiritarrentzako  zerbitzu  publiko  eta  sozialen  babesari  buruzkoak,halaber  interes
publikoaren defentsan erregulatzeko eskubide demokratikoaren babesari buruzko beste
edozein hitzarmen, berretsita egotera baldintzatzera premiatzen du.”

- - - - - - - - - -

Partehartzeak:

… Cristian  Fernadez  Susin  (PSE-EE):  “Guk defendatzen  dugu  ondorengo  hau:  tratatuaren
negoziazio  prozedura  guztian  gardentasun  osoa  egotea,  Europako  langileen   lan
eskubideen  murrizketarik ez egotea eta zerbitzu publikoetan murrizketarik ez izatea. Eta
horregatik EAJ-PNV alderdiak aurkeztu duen mozioaren alde bozkatuko dut, mozioarekiko
afinitate gehiago daukagulako eta gure ustean egokiagoa delako.”

… Ibai Iriarte San Vicente (EHBildu): “Azken finean bi mozio dira eta erabat kontrakoak. Guk
argi  daukagu,  TTIParen  aurka  gaude.  Merkataritza  askeko  hitzarmena izanik,  merkatuei
ateak irekitzen dizkielako eta gure Europar Batasun honen merkatuei, kapitalei eta finantzei
atea irekitzen dizkie pertsonen eskubideak murrizteko: lan erreformak, lan baldintzak, e.a.
Eta,  aldiz,  mugak  ixten  dizkie  pertsonei.  Juxtu,  oraintxe  aritu  gara  mugen  inguruan  eta
Turkiarekin  Europar Batasunak hitzartu  duen hitzarmenaren aurka agertu  gara.  Guretzat
herritarren interesei eta beharrei erantzun behar die eta ez kapitalaren behar eta kapitalen
interesei.  Kontraesan  handia  delako,  pertsonei  paretak  eta  hesiak  ezartzen  dituzten
bitartean Turkiako mugetan,  eta Europak pertsonak gerretara bidaltzen dituen eta heriotzara
bidaltzen dituen bitartean, isilpean, multinazionalekin eta lobyrekin adostasun terminoetara
iristen ari dira muga guztiek doitzeko eta baldintza guztiak mugatzeko. Argi daukagu kapital
batasun hau ez dugula maite eta horregatik  agertzen gara  TIPParen aurka. TIPPa edo
merkataritza  libreko  esparru  honek,  Europar  Batasunen eta  Amerika  Batasunen .artean,
batasunak edo bateratzeak eman nahi ditu, eta bateratze horiek, liberarizazio, hori, hau da,
neoliberarismoaren beste pauso handi bat dakarren horrek,  ez du ekarriko Estatu Batuetan
dauden  langileen  baldintzak  hemengora  parekatzea,  hau  da,  hemen  izan  ditugun
eskubideak han ezartzea,  alderantziz  baino.  Han inoiz  ez diren egon  eta  han  dauden
baldintza guzti horiek hemen ezarri nahi dizkigute. Estatu Batuak ez duelako negoziatzen
galtzeko;  jarraitu  nahi  duelako  bere  potentzia  eta  merkatuak  zabaltzen   kontinentze
zaharrera,  eta  hori  gu  gara.  Egia  da  boterea  trasladatu  dela  Atlantikotik  Pazifikora.
Multinazioanalak  esaten  digute  deskokalizazioa  ekartzen  duela  lan  eskua  oso  garestia
delako. 
Eta horren ondorioz dator TIPPa lan eskua merkatzeko, merkatua liberalizatzeko, langileen
eskubideak  mugatzeko.  Elikadura  sektorean  berriz,  Estatu  Batuetan  legezkoak  diren
hormonak, pestizidak  eta eraldatuta dauden produktu guzti horiek hemen sartzeko bidea
erraztuko du. TIPPak merkatua  libre eta merkataritza aske izateko hitzarmena bateratu nahi
du, legeria bateratu. Ondorioz, bertan diren produktu, legalak diren hormonak,  produktu
horiek hemen sartu nahi dituzte.  Europan dago zuhurtziaren kontzeptua, hau da, elikagaia
arriskutsua baldin bada ez da merkaturatzen. Estatu Batuan alderantziz da, elikagaia bat
arriskutsua dela probatu behar da merkatutik kentzeko. Hori da kontzeptua, hori da TIPPa.
Estatu batuetan 12 elikagai, 12 produktu kosmetiko daude legez kanpo, segurtasunagatik.
Europan,  berriz,  12.000.  Horrek  esan  nahi  du  zer  eragina  izango  duen  TIPPak,  gure
osasunean egingo duen kaltea. Pertsonen gainetik jartzen duelako Europar Batasunak eta
Europako lobyak jartzen duelako kapitala. Hori ikusten dugu Europar Batasunak  Turkiarekin
hitzartu  duen  egitasmoan:  pertsonei  mugak  jartzen  die,  pertsonak  berriro  heriotzara
bidaltzen ditugu eta horretarako ez dago inongo arazorik, baina honetarako, sekretupean
lobyekin hitzegiten ari da hitzarmen hau martxan jarri eta adosteko. Kuriosoa da  elikaduran
hormonak eta  pestizidak eta  genetiko eraldatutako produktuak sartzeko arriskua dagoen
bezala, ingurumenean legedia desartikulatzea eta murriztea dakarrela. Europan fracking-i
ateak irekitzeko arriskua dago. Hemen bi proiektu politiko jartzen dira parez pare. Fracking-
en  aurka  gaudenok,  pertsonaren  alde  gaudenok,  eta  kapitalaren  alde  zaudetenak,
osasunean, pribatizazioa,  petenteak eta ondorioz medikamendu generikoen aurka jotzeko
arrisku guzti horiek tartean.  Merkatuen liberarizazioa, lan baldintzak, merkatuak askatzeak
langileen eskubideen aurka jotzen duelako.  Hori  guztia da TIPP-a eta kuriosoa da zuen

mozioan jartzen duzuena:  multinazionalei  etekin eman baino,  etekina enpresa ertain eta
txikiagoei .emango diela. Kuriosoa da PPko Esteban Gonzalez Ponsek esaldi bera erabili
baitu  Europar Batasuneko komisioan justifikatzeko TTIParen aldeko mezua edo bozka:”Sr.
Presidente,  se  dice  que  el  TIPP  va  a  beneficiar   sólo  a  las  multinacioanales.  Eso  no  es  verdad.  Las
multinacionales son las únicas que no necesitan el  TIPP.  El  TIPP lo   necesitan las pequeñas y medianas
empresas que no pueden exportar” Hau gezurra da, eta hau behin eta berriz erabiltzen da, eta
zuen mozioan  ere hor dago. Tratatu guzti hau sekretupean negoziatzen ari dira. Eta hori
lehenengo momentutik salatu da eta berdin jarraitzen du. Beraz, argi dugu TIPP honek ez
diola  pertsonen  ongizateari  laguntzen,  baizik,  alderantziz,  merkatuaren  liberarizazioa
dakarrela;    neoliberalismoaren  beste  pauso  bat  dakar.  Oraindik  ez  dugu  ezer  ikasi;
merkatuak liberarizatzeak ez duela funtzionatzen eta ikusi besterik ez  hainbeste sortu duen
eta  oraindik  pairatzen  ari  garen  krisi  guzti  hau,  eta  oraindik  2013an  hasitako  negozio
honekin goaz. Europar batasunean eta Parlamentuan Izaskun Bilbaok alde bozkatu zuen,
guk aurka bozkatu genuen eta PSOEk TIPParen alde bozkatu zuen. Ondorioz, hemen ere
TIPParen  aurka  bozkatuko  dugu,  pertsona  librearen  alde  gaudelako  eta  kapital  edo
neoliberalismo honen aurka gaudelako”.

… Jokin Azkue Arrastoa (EAJ-PNV) :  TIPParen inguruan esan behar dugu gure balorazioa
egingo  dugula  behin  hitzarmena  ixten  denean,  publiko  egiten  denean,  etortzen  denean
Estatura, Estatu bakoitzak bozkatu behar duelako. Baita ere esan beharra dugu, Ibaik esan
duenaren inguruan, gauza asko nahastu egin dituela: fracking-a, Turkia, ea.,  gauza asko
esan ditu honekin zer ikusi zuzenik ez duenik. Hemen dauden  hiru puntu inportanteak, eta
baloratu behar direnak hauek dira: lehena, negoziazioak isilpekoak dira; dirudienez  ez da
informaziorik ateratzen, delitua  ere ba omen da informazioa ateratzea, eta gu horren guztiz
kontra  gaude.  Bestetik,  bigarren  arriskua  da,  60  urteetan  Europan  indartu  den
kontsumitzaileen  aldeko  eskubideak  galtzeko  arriskua;  galdu  litekeena,  galdu  litekeela,
bereziki elikadura politiketan. Etiketajean ere,  hemen etortzen den edukia  Estatu Batuetan
hori baino dexente gutxiago da. Baita ere animalien jatorrian, elikadurari lotutakoan. Hemen
maila batean, neurri batean, derrigorrezkoa da animalien jatorria adieraztea, baina  Estatu
Batuetan ez da ezinbesteko baldintza. Orduan, iruditzen zaigu puntu hori ondo lotu behar
dela TIPPan. Eta, azkenik, zerbitzu publikoen eta lan baldintzen inguruan oso ondo zaindu
behar da lantzen denean.  Guzti  horri  erreparatuz baloratuko genuke noraino iristen den
testu hori  eta orduan bozkatu dagokiona. Bestalde, Euskalerrian badaude enpresa handiak
aukera dutenak Estatu Batuetara joan eta han merkatua zabaltzeko Hori egunero ikusiko
dugu zenbait  Estatuko  enpresetan,  han  daukate  merkatua  irekia.  Baina,  Euskal  Herriko
enpresa ertainek ez dute biderik han  merkatuak irekitzeko eta honek bide bat ireki dezake.
Kontutan izan behar dira  ere  hor  dauden beste  zenbait  arazo,  hemengo enpresak hara
joaten  direnean.  Han  Estatu  bakoitzak  dauka  bere  araudia,  50  estatu  dira,   50  araudi
desberdinekin. Eta, aldiz, amerikarrak hona etortzen direnean daukate Europako merkatu
bakarra,  28 estatuek merkatu bakarra eta arau bakarra. Horretan ere kezka badago, zeinek
irabazi eta galdu gehiago daukan  eta  haiek gehiago daukate irabazteko hemengo enpresak
baino. Europako Kontseiluak onartu behar du eta gero Estatu bakoitzak onartu behar du
TIPP deitzen den hori  eta  hor  ikusiko da edukia,  zertan datzan,  baloratzeko aldeak eta
kalteak. Noski,  kontrakoak gehiago baldin badira bozka aurkakoa izango da”.

- - - - - - -

Partehartzeak  amaitu  ondoren,  bigarren  mozioa,  EAJ-PNV  alderdiak  aurkeztutakoa,
bozketara jarri da eta Udalbatzak  onartu du gehiengoz,  EAJ-PNV alderdiaren zinegotzien

eta  PSE-EE alderdiko  zinegotziaren  aldeko  botoekin(10)  eta   EHBilduko  zinegotzien  (6)
aurkakoekin.

13. Galderak eta eskaerak. 13.Ruegos y preguntas.

… Peio Etxabe Zabala (EHBildu): “Garbitasunaren inguruan eskaerak eta  kexak jaso ditut,
Merkataritzako  jende  askoren  kexak,  batez  ere  txakur  kaken  inguruan,  kaleak  zikinak
daudelako. Auzotarrek ere kexu dira, adibidez Larramendi auzoan, kaleak zikinak daudelako
txakur kakarengatik;  “toilekan” gailu edo poste horiek egoera txarrean daudelako, tapak
askatuta. Beraz, horren jarraipena egin beharko da. “

… Alkatea: “Garbiketa ordenantzarekin lanean ari gara. Bi arazo nagusi daude: bat, bereziki da
txakur  kakaren  inguruan  eta,  bestea,  goxoki  denden inguruan  sortzen  diren  zikinkeriak.
Seguraski  kanpaina  bat  egin  behar  da  eta  hori  lantzen  ari  dira;  bi  puntu  hauetan  egin
beharko da lana.”

… Ibai  Iriarte  San  Vicente  (EHBildu):   “Aurreko  astean  Partehartze  eta  Gardentasun
batzordean gertatutako afera dela  eta, horren inguruan aurreko astean ere sartu genuen
idatzia, pentsatzen dut Idazkaritzan eskura izango duzuela. Gure galdera Gardentasun eta
Partehartze  batzordean,  izan  zen  nola  egingo  zen  Tolosaren  Gobernantza  inguruko
kontratazioa.  Eta  aurreko  asteartean  zerbitzu  hori  egiteko  enpresa  baten  kontratazioa
sustatu egin behar zela eta, mahai gainean jarri zen onartutako baldintza plegua. Kontratoa
59.500 €takoa da, kopuru majoa du, dirutan inportantea da, eta gure sorpresa prozedura
publizitate  gabeko negoziazioaren bidez egin  dela  ikustean.  Guk eskatu genuen lizitazio
irekia izatea, herritarrak jakin dezaten. Maila horretarako kontratoak direnean, legeak 60.000
€ arte hala onartzen du, horrelako prozedura  egin daitekeela, baina legeak ere hala dio eta
irakurriko dut: “El procedimiento negociado ya sea con o sin publicidad,  es un procedimiento de adjudicación
de contratos excepcional,   que sólo  es de aplicación en los supuestos determinados en la  Ley y  solo  en
aquellos,  y  que,   precisamente  por  aquella  excepcionalidad,   su  regimen  difiere  de   las  reglas  de  los
procedimentos abiertos y restringidos”. Guri iruditzen zaigu lizitazio ireki bat izan behar zuela, hau
da,  nahi  zuen  enpresak aurkezteko  eskubidea  izan eta  nahi  duen proiektua  aurkezteko
eskubidea izatea, eta zuek esleitu duzuen formatu honetan bost enpresei eskatu diozue
aurrekontuak aurkeztea; gu aurka agertu ginen, baina gure harridurarako batzordera eraman
zen dekretuz onartua zegoen zerbait eta batzarkideei eman zitzaigun dokumentua ez zen
dekretuz  sinatutako  dokumentua,  hau  da,  guk  jasotakoa  aurreko  bertsioa  zen.  Iruditzen
zaigu pleguak Gardentasun eta Partehartze batzordean onartu behar zirela. Esparrua hori
da, non adostu, hitzartu eta egokitzeko esparrua. Bigarren, iruditzen zaigu dekretu  bidez
egitea baino batzordea egin behar zela, baina haratago, prozedura irekiz batzordean egin
behar zela gardentasunaren izenean; lizitazio ireki bat, kopuru horiek kontutan hartuta eta ez
ezohizkotasun hori gauzatu  eta  gutxiago Gardentasun eta Partehartze departamentuan.
Eta honi guztiari  lotuta jakin nahiko nuke zergatik erabaki den prozedura hau eramatea,
zergatik erabaki den batzordean onartu baino lehen  dekretuz onartzea; zein bost enpresa
pribatuei  eskatu zaien beraien proposamena luzatzea eta zergatik  aukeratuak izan diren
bost  enpresa  hauek.  Idatzia  badaukazu,  aurreko  ostegunean  sartu  genuen  eskaera,
erantzunaren zain gaude, erantzuna jaso ez dugunez, eskatzen dugu erantzun hori ematea.”

… Alkatea: “Idatziz sartu zenituen bezala galderak, idatziz emango zaizue erantzuna. Baina
hala eta guztiz, argitze aldera, prozedura ezberdinak, hau da, irekia eta prozedura negoziatu
bidez egin ez du esan nahi bat bestea baino gardenago denik, baizik eta beste nabardurak
dituela. Baina nahiago dut Idazkariak nabardura horiek argitzea”.

… Jose  Luis  Unanue  Ugalde,  Udal  idazkaria:  “Kontratua  tramitatzen  hasi  ziren  teknikoek,
Gardentasun arloko teknikoek, hasieran nahi izan zuten kontratua zatikatzea. Nik esan nien
zatikatzea  ezin  zela,  legezkoa ez zela.  Orduan,  adierazi  zuten presa  zegoela  kontratua
adjudikatzeko eta zuritu zituzten presaren arrazoiak. Egoera horren aurrean, nik esan nien
prozedura negoziatua erabili zezaketela. Hori horrela, teknikoak bere txostenenean azaltzen
du prozedura negoziatuaren auketarako arrazoiak, honela:
- “Prozesu osoa eragileekin eta herritarrekin egin nahi denez ezin da planteamendu itxi batekin egin, malgua

izan behar du. Zentzu horretan enpresen proposamenak entzun nahi dira eta horien gainean lan egin azken
proposamena baloratu arte. 

- -Bestalde  gai  hauetan  eskarmentua  duten  bost  enpresei  bidaliko  zaie  gonbidapena.  Kopuru  honekin
konkurrentzia bermatzen da eta proposamen kalitatea ziurtatzen da.

- Prozedura negoziatua prozedura irekia baino motzagoa da denboran eta kasu honetarako irekia izateak ez du
emaitza hobeagoa izango denik bermatzen.

Beraz,  bost  enpresei  bidaliko  zaie  gonbidapena,  baina  horrek  ez  du  esan  nahi  beste
enpresek ez daukatenik aurkeztea. 
Orduan, nire ustez prozedura honetan legea betetzen da. Beste gauza bat da politikoki nahi
izatea prozedura negoziatua edo irekia izatea.”

… Ibai  Iriarte  San  Vicente  (EHBildu):  “Muga,  mugan  dago,  59.500  €.  Gauza  bat  da  nahi
duenak aurkeztu dezakeela esatea, baina hori horrela izango da enpresak jakiten badu, eta
prozedura negoziatuan ez da iragarkirik publikatzen. Hortaz, iruditzen zaigu Gardentasun
eta Partehartzearen izenean aukeratutako prozedura  oso mugatuta dela”.

… Alkateak: “Legezkotasuna inoiz ez da mugatua. Legezkoa da edo ez. Hala eta guztiz ere,
azkeneko  bertsioa ez zenutela  izan aipatu  duzu.  Esan nahiko  nuke azkeneko  bertsioak
daukan aldaketa bakarra berdintasunetik txertatutakoa dela. Pleguarekin inolako zalantza
edo  zuzenketarik   egin  nahi  bazenute,  negoziatua  den  heinean,  egin  daiteke,  ez  dago
inongo eragozpenik. Bukatzeko, egindako galdera guztiak idatziz  sartu dituzue eta idatziz
emango zaizue.”

… Ibai Iriarte San Vicente (EHBildu) : “Hala eskatzen duelako legeak, idatziz erantzutea. Eta
legeak interpretagarriak dira. Hemen ikusi dugu EUDELek egin dituen diktamen juridikoak,
hemengo ikuspegitik ezin dira bete. Beraz, legeak interpretatu egiten dira. 

Iñaki Irazabalbeitia Fernandez (EHBildu): “Ez da galdera erregu bat, baizik adierazpen bat.
Bruselan  gaurko  gertaerak  direla  eta,   badakit  Udalak  atera  duela  bando  bat  horren
inguruan. Gure taldearen izenean, gure atsekabea eta tristezia agertu nahi dugu gertaera
horien inguruan,  gure elkartasun sentituena bai biktimei eta baita Belgikako herri osoari”

… Alkatea: “Hari horretatik, gaur gertatutako atentatuaren inguruan, elkarteratzea egingo da
eguerdiko 12.00etan, Udaletxe aurrean. Beraz, aprobetxatu nahi dut osoko bilkura hau dei
bat egiteko herritar guztiei. EUDELek bidali du deialdia eta horrela egingo dugu ere Tolosako
herrian.”

Besterik  gabe,  gaueko  21:20ean  bilera
bukatutzat eman da, eta guztia, nik, Idazkaria
naizen aldetik, ziurtatzen dut.

Sin más asuntos que tratar, siendo las 21:20
horas  de la noche, se da por finalizada la
sesión,  de  todo  lo  cual,  yo,  el  Secretario,
certifico.

 
                     ALKATEA                                                             IDAZKARIA

